
Мазкур тўпламдаги мақолаларда давлат бошқарувини рақамлаштириш, 

“Рақамли Ўзбекистон -2030” дастури ва уни амалга оширишда ахборот 

хавфсизлигини таъминлаш муаммолари ҳамда рақамли иқтисодиётга 

ўтишнинг илғор хориж тажрибасини ўрганиш асосида давлат бошқаруви ва 

иқтисодиётни рақамлаштиришнинг устувор йўналишлари, банк тизимида 

рақамли технологияларни қўллаш ва трансформация қилиш, иқтисодиётни 

рақамлаштиришда давлат молиясини бошқариш тизимини ва солиқ 

маъмуриятчилигини такомиллаштириш каби масалаларнинг назарий ва 

амалий жиҳатлари ўрганилган ҳамда тадқиқотлар натижасида илмий таклиф 

ва амалий тавсиялар таклиф этилган. 

 

 

Компьютерда таҳрир аъзолари 

Қ.С.Рахманов, Д.М.Абдивахобов 

 

 

 

Ушбу нашрда келтирилган барча маълумотлар ва фикр-мулоҳазалар 

муаллифларга тегишли бўлиб, таҳрир ҳайъати аъзоларининг фикрига мос 

келмаслиги мумкин. Нашрда келтирилган рақамлар, статистик 

маълумотлар ва фикр-мулоҳазалар учун муаллифлар масъул ҳисобланади. 

II СЕКЦИЯ. БАНК ТИЗИМИДА РАҚАМЛИ ТЕХНОЛОГИЯЛАРНИ 

ҚЎЛЛАШ ВА ТРАНСФОРМАЦИЯ ДАСТУРИНИ АМАЛГА 

ОШИРИШНИНГ ИЛМИЙ АСОСЛАРИ 

 

БАНК ТИЗИМИДА РАҚАМЛИ ТЕХНОЛОГИЯЛАРНИ ҚЎЛЛАШ ВА 

ТРАНСФОРМАЦИЯ ДАСТУРИНИ АМАЛГА ОШИРИШНИНГ ДОЛЗАРБ 

МАСАЛАЛАРИ 

 

Азларова А.А. 

Тошкент Давлат иқтисодиёт университети 

“Банк иши” кафедраси доценти, и.ф.н. 

 

Мамлакатимизда сўнги йилларда амалга оширилаётган ислоҳотлар 

иқтисодий ва ижтимоий ривожланишида туб бурилишларни амалга оширишга 

йўналтирилган. Бунга яққол мисол сифатида 2017 йил 7 февралдаги “2017-2021 

йилларда Ўзбекистон Республикасини ривожлантиришнинг бешта устувор 

йўналиши бўйича ҳаракатлар стратегиясини амалга оширишга доир ташкилий 

чора-тадбирлар тўғрисида”ги фармонига биноан 2017-2021 йилларда Ўзбекистон 

Республикасини ривожлантиришнинг бешта устувор йўналиши бўйича 

ҳаракатлар стратегиясининг ишлаб чиқилганидир [2]. 

Ҳаракатлар стратегиясининг асосий устувор йўналишларидан бири сифатида 

иқтисодиётни ривожлантириш ва либераллаштириш, хусусан, банк тизимини 

ислоҳ қилишни чуқурлаштириш ва барқарорлигини таъминлаш, банкларнинг 

капиталлашув даражаси ва депозит базасини ошириш, уларнинг молиявий 

барқарорлиги ва ишончлилигини мустаҳкамлаш, истиқболли инвестиция 

лойиҳалари ҳамда кичик бизнес ва хусусий тадбиркорлик субъектларини 

кредитлашни янада кенгайтириш масалалари кўрсатилган. 

Ҳозирда, банк ва молия тизимида ислоҳотларни жадал давом эттириш, соҳага 

замонавий бозор механизмларини кенг жорий этиш зарурияти ортган. 

Президент Шавкат Мирзиёев томонидан Олий Мажлис Сенати ва 

Қонунчилик палатасига қилган Мурожаатномасида «2020 йил – Илм-маърифат ва 

рақамли иқтисодиёт йили» деб эълон қилинганлиги, бу борада банк тизими 

олдига қатор вазифаларни бажаришни келтириб чиқаради.[3] 

Замонавий технологиялар мунтазам такомиллашиб боргани сайин, табиийки, 

соҳанинг қонунчилик асослари ҳам мустаҳкамланиб бораверади. Бу борада 

Ўзбекистон Республикаси Президентининг 2018 йил 19 февралдаги “Ахборот 

технологиялари ва коммуникациялари соҳасини янада такомиллаштириш чора-

тадбирлари тўғрисида”ги Фармони ўз вақтида қабул қилинган ҳужжат экани 

билан ғоят аҳамиятлидир [4]. 

Ҳар қандай банк-алоҳида ривожланувчи ва фикрловчи иқтисодий бирлик 

сифатида гавдаланади. Чексиз молиявий ҳудудларда фаолият олиб бориб, банклар 

олдиларида турган асосий вазифаларидан бири сифатида, чегарасиз ҳажмдаги 

ахбортлар оламида ҳаракатланиш, бўлаётган жараёнларни комплекс баҳолаш ва 

ўз вақтида ўзгарувчан муҳитга мослашишдир. Замонавий бозор шароитида 

ахборотни қайта ишлаш тезлиги ва сифати катта аҳамиятга эга. Чунки, бошқарув 

масалаларини ҳал этиш жараёнида ахборотга тўлиқ эгалик қилиш, рақобат 

кучаётган шароитларда ривожланиш учун асос бўлади. 

Тижорат банкларининг энг муҳим вазифаларидан бири бу мамлакат 

иқтисодий ривожланишида молиявий воситачи сифатидаги иштироки 

ҳисобланади. Бунда тижорат банклари ўзларига жалб қилинган барча пул 

маблағлари(капитал)ни иқтисодиёт тармоқлари ҳамда иқтисодий соҳалар бўйича 

қайта тақсимланишини таъминлайдилар. 

Бунда тижорат банклари мавжуд капитални паст самарали тармоқлардан 

миллий иқтисодиётнинг самарали рақобатбардош тармоқларга оқиб ўтишига 

таъсир кўрсатади. Банклар корхона, ташкилотларнинг, давлат ва аҳолининг пул 

маблағларини бир жойга жамлаб уларни тўлов ва қайтариб бериш шарти билан 

қайта тақсимлайди. 

Натижада Республикамиздаги пул маблағларини жамғарма соҳасидан 

истеъмол соҳасига кўпроқ оқиб ўтишига бевосита ижобий таъсир этади. Бундан 

ташқари тижорат банкларининг бевосита ҳамда билвосита иштирокида 

иқтисодиёт учун зарурий бўлган капитал, яъни инвестиция маблағларининг 

ҳажми кўпаяди. Шунинг учун миллий иқтисодиётни модернизация қилиш, ишлаб 

чиқаришни техник ва технологик таркибий қайта қуриш учун муҳим бўлган пул 

маблағларининг ҳажмини ошишида тижорат банкларисиз тасаввур қилиш мумкин 

эмас. 

Бу борада Президентимиз Ш.М.Мирзиёев Олий Мажлисга Мурожаатномада 

“Тараққиётга эришиш учун рақамли билимлар ва замонавий ахборот 

технологияларини эгаллашимиз зарур ва шарт. Бу бизга юксалишнинг энг қисқа 

йўлидан бориш имкониятини беради. Зеро, бугун дунёда барча соҳаларга ахборот 

технологиялари чуқур кириб бормоқда. 

Рақамли технологиялар нафақат маҳсулот ва хизматлар сифатини оширади, 

ортиқча харажатларни камайтиради. Шу билан бирга, мени жуда қаттиқ 

ташвишга соладиган ва безовта қиладиган энг оғир иллат – коррупция балосини 

йўқотишда ҳам улар самарали воситадир. Буни барчамиз теран англаб олишимиз 

даркор” деб таъкидлаб ўтдилар [3]. 

Дунёда ахборот технологияларининг ривожланиши жараёнида, рақамли 

иқтисодиёт атамаси юзага келди ва ушбу атама биринчи марта Канадалик олим 

Дон Тапскот томонидан "Электрон рақамли жамият: тармоқ асрининг 

афзалликлари ва камчиликлари» китобида 1995 йилда ишлатилган. Унинг 

фикрича, бозор субъектлари фаолиятини рақамли трансформациялашнинг асосий 

омили рақамли маъданиятни ривожлантириш ҳисобланади. 

Илмий адабиётларда ҳозирги замон “Янги рақамли иқтисодиёти” турли хил 

атамалар билан номланади. Масалан,“постиндустриал иқтисодиёт” (Д.Белл), 

“ахборотлашган иқтисодиёт” (О.Тоффлер), “мегаиқтисодиёт” (В.Кувалдин), 

“ахборот ва алоқага асосланган иқтисодиёт” (И.Ниинилуто), техноиқтисодиёт ёки 

рақамли иқтисодиёт” (Б.Гейц), “билимларга асосланган иқтисодиёт” (Д.Тапскотт) 

[5]. 

Ушбу тушунчаларни боғлаб турадиган омил – бу иқтисодий жараёнларнинг 

глобаллашувида ахборот технологияларининг бирламчи ўринни эгаллаши бўлиб 

ҳисобланади 

Рақамли иқтисодиёт терминига бир қатор хорижий ва махаллий иқтисодчи 

олимлар томонидан таърифлар берилган. Жумладан, академик С.С.Ғуломовнинг 

фикрича “Рақамли бизнес бу – жисмоний ва рақамли дунёларни бирлаштирадиган 

янги бизнес-моделлар пайдо бўлишидир” [6]. 

Рақамли маълумотлар қимматбаҳо иқтисодий ресурс ҳисобланса-да, у 

рақамли тафаккурга айланганидагина фойда келтиради. Рақамли иқтисодиёт 

кириб келиши билан рақамли платформалар яратиш ва тез суръатларда ўсиб 

бораётган рақамли маълумотларни монетизация қилиш муаммолари вужудга 

келмоқда. Бунда қиймат ярата олиш йўлларини, мазкур жараёнлардаги 

тўсиқларни бартараф этиш воситаларини аниқлаш муҳимдир. Бу қийматни 

яратиш ва тарқатиш салоҳиятини, қийматни янгилаш, бошқариш ҳамда қийматни 

қўлга киритиш шаклларини тушуниш имконини беради. 

Ўзбекистон Республикаси Марказий Банки Бошқарувининг “Банкларни 

рўйхатга олиш ва улар фаолиятини лицензиялаш тартиби тўғрисида”ги низомга 

ўзгартиришлар ва қўшимчалар киритиш” ҳақидаги 2018 йил 30 июндаги 22/5-

сонли қарорининг биринчи бандида Ўзбекистон қонунчилигига илк марта 

рақамли банк тушунчаси олиб киритилди;» [7]. 

«Рақамли банк - инновацион банк технологияларидан фойдаланган ҳолда 

(касса хизматини кўрсатмасдан) банк хизматларини масофавий кўрсатувчи банк 

ёки унинг таркибий бўлинмаси. Рақамли банклар томонидан банк хизматларини 

масофавий кўрсатиш банкнинг ички тартибларига асосан қонун ҳужжатлари 

талабларини инобатга олган ҳолда амалга оширилади» [7]. 

Ҳозирги кунда республикамиз хукумати томонидан банк тизимини 

ривожлантириш учун 2020 йилдан бошлаб ҳар бир банкда кенг кўламли 

трансформация дастурини амалга ошириш, бу борада банкларнинг капитал, 

ресурс базаси ва даромадларини оширишга алоҳида эътибор бериш, ахборот 

технологияларини кенг татбиқ этиш орқали уларнинг дастурий таъминотини 

тубдан янгилаш, шу йилнинг 1 июлига қадар “кредит тарихи” ахборот тизимини 

тўлиқ ишга тушириш ҳамда соҳа учун замонавий кадрлар тайёрлаш каби кескин 

чоралар кўриш вазифаси белгиланган. 

Президентимиз таъбири билан айтганда, “Афсуски, банк тизими рақамли 

технологияларни қўллаш, янги банк маҳсулотларини жорий этиш ва дастурий 

таъминотлар бўйича замон талабларидан 10-15 йил орқада қолмоқда. 

2020 йилдан бошлаб ҳар бир банкда кенг кўламли трансформация дастури 

амалга оширилади. Бу борада банкларимизнинг капитал, ресурс базаси ва 

даромадларини ошириш алоҳида эътиборимиз марказида бўлади” деб таъкидлаб 

ўтганлари алоҳида аҳамиятга моликдир [7] 

Ўзбекистон Республикаси Президентининг 19.09.2018 даги ПҚ-3945-сон 

“Миллий тўлов тизимини ривожлантириш чора-тадбирлари тўғрисида қарори” 

қабул қилингандан сўнг, нақд пулсиз ҳисоб-китоблар тизимини ривожлантириш 

бўйича чора-тадбирларни изчил амалга ошириш орқали нақд пулларнинг банкдан 

ташқарида муомалада бўлишини қисқартиришга эришилди, тўловларни амалга 

ошириш жараёни сезиларли даражада осонлаштирилди, масофавий банк 

хизматларини кўрсатиш тизимларининг функсионали кенгайтирилди.  

Республикамизда бу борада олиб борилган ишлар натижасида аҳолининг 

банк карталари ва бошқа нақд пулсиз ҳисоб-китоб усулларига хавфсиз ва қулай 

тўлов воситаси сифатида бўлган ишончи ошди.  

Жумладан, жойларда пластик карточкалар эгаларига кечаю кундуз хизмат 

кўрсатишга имкон берувчи ахборот-маълумот терминаллари тармоғи ишлаб 

турибди, терминаллар, банкоматлар ва инфокиоскларни таъмирлаш бўйича сервис 

хизматлари ташкил этилган. ( 1-расм) 

 

 

1-расм. Муомаладаги банк карталари сони ҳақида маълумот (2019 йил 1 

январ холатига).[7] 

 

1-расм маълумотларидан муомалага чиқарилган банк пластик карточкалари 

сони эса 2019 йилнинг 1 январ холатига 17,6 млн. донани ташкил этганлигини 

кўришимиз мумкин. 

Шунингдек, тижорат банклари томонидан ўрнатилган банкомат ва 

инфокиосклар сони 68,5 мингтага (13,7%), савдо ва хизмат кўрсатиш 

шохобчаларида ўрнатилган терминаллар сони 27,2 мингтага (13%) кўпайган.  

Маълумки, банк ҳисобварақларига масофадан хизмат кўрсатиш тизимлари – 

бу мижознинг масофадан берган топшириқларига асосан(банкка келмасдан) банк 

хизматларини тақдим этиш технологиялари ҳисобланади.  

Ҳозирги кунда нақд пулсиз ҳисоб-китобларнинг замонавий ва мижоз учун 

қулай турларидан бири бўлган банк ҳисобварақларини масофадан бошқариш 

тизимининг қўллаш доираси кенгайиб, тадбиркорлар ўртасида тобора оммалашиб, 

масофадан хизматларини кўрсатувчи тизимлардан фойдаланувчиларнинг сони 

2019 йил 1 январ холатига 7 999 107 тага етган, ўтган йилга нисбатан қарийб икки 

баробар ортган. (2-расм).[8] 

 

 
2-расм. Масофадан банк хизматларини кўрсатувчи тизимлардан 

фойдаланувчилар сони (турлари бўйича )2019 йил 1 январь холатига [8] 

Умуман олганда, ҳозирда Марказий банк фаолиятининг стратегик мақсадли 

йўналишларидан бири сифатида тўлов тизими барқарорлиги ва ривожланишини 

таъминлашга қаратилган. Ўзбекистон Республикасининг “Тўловлар ва тўлов 

тизимлари тўғрисида” ги Қонуни 2020 йил 3 февралдан кучга кирди. 

[1].Таъкидлаш ўринлики, ушбу Қонун тўловлар ва тўлов тизимлари соҳасидаги 

муносабатларни ҳуқуқий томондан тартибга солади. 

Ҳозирда, банк соҳасидаги ислоҳотларнинг асосий мақсади – тижорат 

банкларини мижоз учун ишлашга ўргатишдан иборатлигини инобатга олиб, 

аҳолида банк тизимига нисбатан ишончни шакллантириш ва банклар фаолиятига 

четдан аралашишга чек қўйиш долзарб масала ҳисобланади. Шу мақсадда 

банкларда ахборот технологияларини кенг татбиқ этиш орқали уларнинг дастурий 

таъминотини тубдан янгилаш, замонавий кадрлар тайёрлаш мақсадида хорижий 

мутахассислар билан биргаликда давлат банкларида замонавий банк амалиёти, 

менежменти ва хизматларини жорий этиш учун раҳбарлик лавозимларига 

хорижий етакчи молия институтларининг малакали мутахассисларини жалб этиш 

жараёнларини изчил давом эттириш, ҳамда кредитлаш амалиётида “кредит 

тарихи” ахборот тизимини тўлиқ ишга тушириш зарурияти ортган.  

Дунё тараққиётида рақамли технологияларнинг ўрни ва аҳамияти йил сайин 

ортиб бормоқда. Айниқса, техник трансформацион жараёнларнинг молиявий 

секторларга кенг тадбиқ этилиши банк тизимлари, тўлов операциялари, 

кредитлаш ва бошқа шу турдаги хизматлар самарадорлигини янада оширмоқда. 

Шу жихатдан, рақамли иқтисодиёт коррупция ва «қора иқтисодиёт»нинг 

асосий кушандаси ҳисобланади. Чунки, рақамлар ҳамма нарсани муҳрлайди, 

хотирада сақлайди, керак пайтда маълумотларни тез тақдим этади. Бундай 

шароитда бирон маълумотни яшириш, яширин битимлар тузиш, у ёки бу фаолият 

ҳақида тўлиқ ахборот бермасликнинг иложи йўқ, компьютер ҳаммасини намоён 

қилиб қўяди. Маълумотлар кўплиги ва тизимлилиги ёлғон ва қинғир ишларга йўл 

бермайди, чунки тизимни алдаш имконсиз. Натижада «ифлос пулларни» ювиш, 

маблағларни ўғирлаш, самарасиз ва мақсадсиз сарфлаш, ошириб ё яшириб 

кўрсатиш имкони қолмайди. Бу эса иқтисодиётга легал маблағлар оқимини 

оширади, солиқлар ўз вақтида ва тўғри тўланади, бюджет тақсимоти очиқ бўлади, 

ижтимоий соҳага йўналтирилган маблағлар ўғирланмайди, мактаблар, 

касалхоналар, йўлларга ажратилган пуллар тўлиқ етиб боради. 

Фикримизча, замонавий ахборот коммуникация технологиялари асосида банк 

хизматларини кенгайтириш учун қуйидагиларни амалга оширса мақсадга 

мувофиқ бўлади:  

- банк мижозларга маълум бир муддатга белгиланган лимит доирасида банк 

маблағлари ҳисобидан товар ва хизматлар учун тўловларни амалга ошириш 

имконини берувчи банк кредит карталарини муомалага киритиш;  

- банк пластик карталари орқали ҳисоб рақамларга масофадан хизмат 

кўрсатиш тизимларидан («СМС-банкинг», «Интернет-банкинг», «Мобил-

банкинг») фойдаланиш учун махсус дастурлар имкониятларини кенгайтириш;  

- банк ҳисобварағига масофадан хизмат кўрсатиш тизимлари орқали 

жисмоний шахсларнинг депозит ҳисобварақларини бошқариш имкониятини 

кенгайтириш;  

- банк пластик карточкалари билан истеъмол товарларини харид қилиш учун 

тўловларни амалга оширганда чегирмалар бериш ва уларни солиққа тортмаслик 

амалиётини жорий қилиш лозим. 

Хулоса қилиб айтганда, давлатнинг рақамли иқтисодиётни ривожлантириш 

йўлини танлаганлиги ахборот технологиялари соҳасида ва умуман, электрон 

ҳужжатлар айланмаси соҳасида янги йўналишлар очиб беради. 

 

 

ПАНДЕМИЯ ШАРОИТИДА БАНКЛАРГА БЎЛГАН ИШОНЧНИ 

ОШИРИШ ИМКОНИЯТЛАРИ 

Бахриддин Бердияров Тавашарович 

Ўзбекистон Республикаси Банк-молия академияси, и.ф.н., доц. 
 

Тижoрaт бaнклaрининг ишончлилигини ошириш миллий иқтисoдиётни 

ривoжлaнтиришнинг муҳим омили ҳисoблaнaди. Тижорат банклари 

ишончлилигининг йўқолиши, иқтисодиёт субъектлари ўртасида тўловларнинг 

вақтида ўтмаслигига сабаб бўлиб, бу ҳолат иқтисодий циклга салбий таъсир 

ҳисобланмайди. Чунки экологик сиёсатнинг энг муҳим натижаларидан бири бу 

“яшил иқтисодиётни” шакллантириш билан белгиланади.  

